
КIРIСПЕ

Жұмыстың жалпы сипаттамасы. Диссертациялық жұмыс Қазалы қаласы мен уезінің 1847–1917 жылдардағы әлеуметтік-экономикалық және мәдени дамуын жаңа көзқарас тұрғысында зерттеуге арналған. Аймақтың ХІХ ғ. ортасына дейінгі тарихы мен оның төменгі ағысында Хиуа мен Қоқан хандықтарының бекіністер мен қамалдар салуы, Ресейдің Сыр бойындағы әскери шебінің құрылуы, соның ішінде  Қазалы қаласының тарихы жан-жақты қарастырылады.  

Тақырыптың өзектілігі. Әлемдегi кез-келген өркениеттi мемлекет өз тарихын қастерлейдi. Оны елдiң ертеңi келер ұрпаққа жеткiзедi. Көк байрағы еркiн желбiреген Қазақстанның тәуелсiз мемлекет болып қалыптасуы республика тарихын зерттеуге мол мүмкiндiк берiп отыр.

Қазақстанның айбынын асқақтатып, дүбірін дүниеге танытқан – Тәуелсіздік ел тарихын жете зерттеуге жол ашты. Елбасы Н.Ә. Назарбаевтың сындарлы саясаты халықтың өткен тарихы мен рухани құндылықтарын сақтап, ұрпаққа жеткізуге бағыттайды.

Егемен елiмiздiң өткен ғасырлардағы және Кеңестiк дәуiрде құрылған қалалары туралы кең көлемде зерттеулер жүргiзiліп, ғылыми еңбектер жарық көрдi. Әлемдегi кез-келген мемлекеттiң, халықтың, ондағы қалалардың өзiнше қалыптасу, даму тарихы бар екенін жүргізілген зерттеулер мен ашылған ғылыми жаңалықтар дәлелдеуде. Қалаларда сақталған тарихи ескерткiштер, табылған материалдар, ғылымның сан-саласы бойынша құнды деректер бередi. 

Түркiстанның 1500 жылдығының, Тараздың 2000 жылдығының, жаңа Астананың 10 жылдығының тойлануы қалалар тарихы да ғылымда маңызды орын алатынын бiлдiредi.

Республикамыздағы қалалар тарихын зерттеу тарих ғылымындағы бағыт алған iрi саланың бiрi. Қаланың тарихын зерттеу арқылы сол мемлекеттiң экономикалық дамуы, халықтың әлеуметтiк  жағдайының өскенi, халықтың мәдени-демографиялық жетiлгенiне сараптар жасай аламыз. Қазан төңкерiсiне дейiнгi қалалар тарихын зерттеу де тарих ғылымындағы маңызды мәселелердiң бiрi.  Кең байтақ қазақ елiнiң әрбiр қаласының өз орны, тарихы, даму кезеңдерi бар. Қала тарихына қатысты жазбалар, тұрғылықты халықтың мәдениетi, олардың  айналысқан iстерi басқа да зерттеулердi жүргiзуге жол ашады. Қала тарихын зерттеудiң өзектілігі сонда - қала материалдық өндiрiстiң, миграциялық үрдістердiң, әлеуметтiк қатынастардың, сауда-экономикалық байланыстардың, мәдени-ағартушылық орындардың орталығы. Кеңес дәуірі кезінде қалалар тарихының бір жақты зерттелуі, саясаттың шеңберінен шықпай, көп жағдайларда шындықтың бүркемеленуі қазір қалалар тарихының көптеген мәселелеріне жаңа көзқараспен  қарауды талап етіп отырған мәселе. 

Сырдария шебінің бойындағы аз зерттелген қалалардың бiрi - Қазалы. Қазалы бекетінен оңтүстiкте қарай 12 шақырым жерде, Сырдарияның оң жағына орналасқан Қазалы қаласы ең алғаш рет 1848 жылы Қазалы форты болып негізін қалады. 1853 жылы №1 форт деп аталатын әскери бекiнiс болып құрылды. 1867 жылдан кейін уездік қала мәртебесін алды. Оның Орынбор-Ташкент жолына орналасуы тезiрек қалаға айналуына қолайлы жағдай туғызды. Қала өзiнiң қалыптасу кезеңiнен-ақ осы аймақтың экономикалық потенциалына ауқымды үлес қоса бастаған орталық болды. 1867 жылғы әкімшілік реформадан кейiн Қазалы уездік орталық болған соң әлеуметтік-экономикалық, мәдени-ағартушылық үрдістердің жандануына жаңа леп бердi. Қазалы Ресейдің Орта Азия хандықтарына, Хиуа, Бұқара, Ташкенге тауарларды өткізуде транзиттік рөл атқарды. 

Бiрақ, Кеңес дәуiрi кезiнде де, егемендiк алғаннан кейiн де Қазалы қаласының тарихына үңiлу Кеңестiк зерттеушiлердiң де, егеменді Қазақстан тарихшыларының да назарынан тыс қалды.

Бiр жарым ғасырлық тарихы бар Қазалы қаласына қатысты зерттеулер,  еңбектер де республиканың ғылыми қорын байытуда мол үлес қосатын болады. Ол республика тарихын тереңiрек, нақтылай зерттеуде, оның түрлi аспектiлерiн, ерекшелiктерiн ашуда маңызды рөл атқарады.        

Қалалар тарихына қатысты зерттеу жұмыстарынан байқалатын нәрсе Қазақстанның оңтүстiгiндегi Сырдария бойындағы қалалардың (ХIХ ғасыр мен ХХ ғасырдың басындағы) Қазан төңкерiсiне дейiнгi тарихының зерттелмеуi. Диссертациялық зерттеулер солтүстiк, батыс және солтүстiк-шығыс аймақтардағы қалалардың тарихына қатысты жазылған. Сондықтанда Сырдария бойындағы Қазалы қаласының тарихын зерттеу кезек күттірмейтін мәселе.

Тақырыптың зерттелу деңгейі. Революцияға дейінгі тарихнамада Сырдария облысының 5 уезінің, оның ішінде Қазалы уезінің тарихы туралы құнды зерттеулер Н.И. Гродековтің еңбегінде келтірілген [1]. Н.И. Гродеков қырғыздар мен қарақырғыздардың  тұрмысын зерттеу өте маңызды екенін, себебі Ортаазиялық  облысымыздағы көшпелі тұрғындарды дұрыс басқару  жүйесінде және ғылым үшін керек екенін атап өткен. Еңбекте Қазалы уезіндегі  әдет-ғұрыптар, айыбтар төлеу, оның мөлшерлері жөнінде кеңінен қарастырылған. 
С. Зыков еңбегінде Райым бекінісінің бастығы майор Энгман  қоқандықтарды қуып, Қошқорған бекінісін жаулап алғаны туралы мәлімет келтіреді [2]. 

Қазалының ерте тарихы орыс ғалымдары мен саяхатшыларының атап айтсақ: А. Грен [3], Л. Костенко [4], И. Аничков [5] еңбектерінде кездеседі. Қазалы аймағын зерттеген И. Аничков Қазалы уезінің құрылуы, жалпы жағдайы, 1891 жылғы аштық туралы мол мәлімет береді. Сырдарияның төменгі ағысындағы ірі қалалардың бірі, 8 мың тұрғыны бар тек Қазалы қаласы, оның Орынбор мен Ташкенттің арасына орналасуы мәдени орталық болуға даусыз екенін атап өткен. 

А.И. Макшеевтің зерттеулерінде Қазалы уезінің орналасуы, уездің тұрғындарының рулық құрамын Кіші жүздің Әлімұлынан тарайтын, яғни кішкене шекті, төртқара, қарасақал рулары құрайтынын нақты құнды мәліметтермен берген. Л. Мейер ХІХ ғ. 60-жылдарында бекіністерде соның ішінде №1 фортта мектеп ашу туралы айтылғанын, 1860 жылдан 1803 сом 50 тиын бөлініп тұрғаны, егін шаруашылығының дамуы туралы қарастырады [6].

Қазалы қаласына қатысты толықтай деректер Сырдария бойындағы қалалардың тарихын зерттеген А.И. Добросмысловтың еңбегiнде кездеседi. Қаланың географиялық орналасуы, 1867 жылғы реформадан кейiнгi уездік басқарманың құрылуы, халық саны, жер көлемi, шаруашылық басқарма жұмысы, оқу орындары, сауда, балық шаруашылығы туралы мол мағлұмат береді. Түркістан өлкесі қалаларының тарихын зерттеген М.В. Лавровтың Қазалы уезінің Қызылқұм құмдарымен шектесіп жатқандығын, көктем кезінде үлкен балық саудасының жүргізілетінін, Қазалы уезінде сауаттылар 0,95 пайызды ғана құрайтынын атап өткен [7].
Революцияға дейінгі ғалымдардың Қазалы қаласы туралы зерттеулері өзінің құндылығын жоғалтқан жоқ. 

Кеңес дәуіріндегі Т.Өтебаевтың зерттеуінде Қазалы қаласының аталу тарихына тоқталған. Сырдарияның оң жақ жағасында дариядан бөлiнген бiр кішкене өзекше болады. Өзекшеден бiр шал балық аулап кәсiп етедi. Ол балықты жазда шанышқы, қыста қазамен аулаған. Бiрте-бiрте бұл өзекшеге қаза басушылар көбейедi. Осыдан келiп, қаза басқан өзекше «Қазалы» атанады. Түпкiлiктi қоныс көрiп жүрген Райым отрядына осы Қазалының қасы қолайлы болып, жұрт сол жерге қоныстана бастайды. Бұл жерге Бұқарадан, Хиуадан саудагер өзбектер, еврейлер, Орынбордан, Қарқаралыдан татар көпестерi келе бастайды. Сөйтiп, бұл жер сауданың үлкен пунктiне айналады. Қаланың тұрған жерiнiң төңiрегi егiн егуге, әсiресе бақша өнiмдерi үшiн қолайлы болады. Мұнда келген бұқаралық, хиуалық өзбектер бақшалықты өркендетiп, төңiрегiне ағаштар отырғызады. Сөйтiп, олар үйлер салып, кiшкене сауда пунктiн қалаға айналдырып оның атын «Қазалы» деп атайды [8]. 

Қазақстан ғалымдары ішінде бірінші болып қала тарихына көңіл бөлген-Әлкей Марғұлан болды [9].  Археология ғылымының негізінде Қазақстанның көне қалаларының тарихын зерттеуге қол жетті.  

С.Е. Толыбеков революцияға дейінгі көшпелі қазақ ауылдарының  экономикасының кейбір мәселелері туралы айта келіп, Қазалы уезінің статистикалық  тексерудің  материалынан мәліметтер келтірген. Біз қарастырып отырған аймаққа қатысты Сыр бойы қазақтарының 1856–1858 жылғы көтерілісінің шығу себептерін Т.Ж. Шойынбаев және В.Ф. Шахматов нақты көрсете білген [10].

Көрнекті кеңес тарихшысы С.П. Толстов өзінің еңбектерінде Сырдарияның төменгі ағысындағы Жетіасар, Шірік-Рабат, Бәбіш-молда, Баланды, Барак-там ескерткіштері осы өңірдегі тайпалардың мәдениетінің айнасы екенін атап өткен [11].
Қазан төңкерiсiне дейiнгi қалалар тарихы туралы Ж.Қ. Қасымбаевтың,     Д.И. Дулатованың [12] еңбектерiнде кеңінен қарастырылса, сол кездегi қалалар халқының әлеуметтiк, ұлттық құрамы туралы Э. Герасимованың,                     Г.К. Кронгардтың, И.П. Орлянскийдің, Н.В. Алексеенконың еңбектерiнде кездеседi. 
Шығыс Қазақстан қалаларын зерттеген Ж.Қ. Қасымбаевтың қала мен уезд туралы зерттеулері мен тұжырымдары Ресей империясының саясатын, қазақ-орыс қатынастарының жетістіктерін көрсеткен. 

Отан тарихын зерттеуде жемісті еңбектерімен танымал тарихшы-ғалымдар М.Х. Асылбеков, В.З. Галиев, У.Х. Шәлекенов және тағы басқалардың еңбектері зерттеушілерге негіз болып қалған еңбектер қатарында [13].
 

Көрнекті ғалымдардың бірі М.Х. Асылбеков өзінің еңбектерінде ХІХ ғасырдың аяғы ХХ ғасырдың басында Қазақстандағы темір жолдардың дамуы, оның ішінде Орынбор-Ташкент темір жолының салынуы Қазалыға да үлкен әсер еткенін атап өткен. 

Қазіргі зерттеушілердің бірі В.З. Галиевтің еңбектерінде саяси қуғынға ұшырап, Қазақстанға жер аударылған революционерлер, жер аударылып келген дәрігерлердің жергілікті жерлердегі атқарған қызметі, дәріханалар туралы жазған. Мысалы: ХІХ ғ. 90-жылдарында Қазалыда жеке меншік дәріхананың  жұмыс істегені, бірақ 1906 жылы жабылып қалғаны жөнінде айтады. 

Сырдария, Амудария, Арал өңірі халықтарының тарихын зерттеген этнограф-ғалым У.Х. Шәлекеновтің еңбектерінде ХІХ ғ. басында қазақтарға қарсы Хиуа және Қоқан хандықтары жаулап алу саясатын жүргізіп, Сырдария қазақтарының екі оттың ортасында қалғанын айта келіп, Қоқан хандығы оларды басып алу үшін Жаңақорған, Күмісқорған, Шымқорған, Қошқорған, Ақмешіт сияқты фортификациялық бекіністер салғанын, Хиуа хандығы Мұхаммед Рахим хан (1806–1825) кезінде агрессиялық саясатын күшейтіп, бірнеше іс шараларды атқарғанын атап өткен.

Қазалы қаласындағы шаруашылықтың дамуы, өлкенi басқарудағы әскери-отарлау аппараттың жұмысы, Қазалыда сауданың дамуы туралы                    П.Г. Галузоның зерттеулерінде келтiрiлген [14].

А.С. Елагин Қазақстан қалаларының тарихын зерттеудің міндеттеріне баса назар аударған. Қазақстан қалалар тарихын методологиялық тұрғыдан зерттеудің жолдарын Қ.С. Нұрғалымова жіктеп көрсеткен. Ф.Н. Базанованың айтуынша Қазақстанға Ресейден келген халықтар өкілі республика халқының ұлттық құрамының өзгеруіне әкелген. В.Я. Басин, Т. Керимбаев Сырдарияның төменгі ағысындағы көшпелі қазақтардың өмірі Қоқан және Хиуа хандықтарының қысымынан төмен жағдайда болғанын көрсетеді.                  К.А. Биржановтың зерттеуінде Қазалыдағы суармалы шаруашылықтың дамуы көрсетіледі [15]. 
Егемендік алғаннан кейін Ақмола қаласы мен уездік қаласының, Аякөз округі мен уезінің, Зайсан қаласы мен уезінің, Ақтөбе қаласы мен уезінің қазан төңкерiсiне дейiнгi тарихтарынан Г.А. Алпысбаева, А.Ж. Ерманов,                Л.Е. Урдабаева, Р.Р. Оспанова, М.З. Утегенов, Т.А. Бекбаева зерттеулер жүргiзiп, диссертациялар қорғады.

Өзбекстан Республикасында 1960 жылдары шыққан П.А. Шмачковтың еңбектерінде Қазалы туралы материалдар бар. П.А. Шмачковтің зерттеуінде ХХ ғасырдың басында Ресейдің европалық бөлігін аграрлық толқу қамтыған кезде, патша өкіметі Түркістанға шаруаларды қоныстандыруды ерекше қолға алып, Амудария, Сырдария облысының Қазалы уезіне оралдықтарды жер аударғанын, балық шаруашылығын дамытуда олар маңызды рол атқарды деп   қорытындылайды [16].

Диссертациялық зерттеу жұмысын жазуда пайдаланылған зерттеулерде қаланың Қазалы аталуы туралы деректер бар. Қазалы атауы балық аулау үшiн қолданылатын «қаза» деген құрал-жабдықтың атынан шыққан десе, басқа бір деректерде бұл жерде әділ қазылығымен халыққа жаққан бір адамға байланысты «Қазы» атанып,  кейін «Қазалы» болып өзгерсе, келесі бір аңызда ерте кезде осы өлкеде шалқыған көл болған, көл беті жүзген аққу мен қаздан көрінбеген, соған орай «Қаз елі» деп атаған дейді.

Қазалы атауына байланысты мына бір болжам тіліміздің ұшында тұрады да қояды. Бұл өлкенің халқы ертеде Жанкент қаласын, оның айналасын мекен еткен. ІХ–ХІ ғасырларда өз әйелі Бегім сұлуды қызғанышпен жазықсыз кінәлап, күнәһар деп есептеген Жанкенттің билеушісі қатыгез Санжар оның бір қолын кесіп, бұрымын қырқады. Бұл қорлыққа шыдамай, ызаланған Қарабура әулие Санжар ханды қарғап, өзіңмен қоса елінді жылан сорсын деп теріс бата береді. Көп ұзамай дауыл тұрып, аспанды қара бұлт жайлап, жер мен көкті қара тұман басады, көл-көсір жаңбыр жауып, жаңбырмен бірге қаланың үстіне қаптаған қара жылан түседі. Ханнан бастап халыққа жаудай тиіскен ордалы жыланнан ешкім қашып құтыла алмайды. Жанкентті мекендеген қалың халық осылайша қырылып, қайғылы қазаға ұшырайды. Қаланың орнында – Қазалы ауданының осы күнгі «Өркендеу» ауылында ордалы жыландардың күні кешеге дейін қаптап жүргені жергілікті халықтың көз алдында. Осыдан соң көпке дейін бұл жерде ел тұрмаған. Қазалы жер деп қорыққан. Бәлкім, Қазалы атауының төркіні осы бір қайғылы оқиғаға байланысты шыққан шығар.
Қазақстанның Жетісу, Сырдария қалаларын зерттеген археолог-ғалым     К.М. Байпақовтың, Қазақстанның ортағасырлық қалаларын зерттеуде қомақты үлес қосып келе жатқан тарихшы-ғалымдар С. Жолдасбаевтың және                 М. Елеуовтың еңбектерінде ерекше атауға болады [17]. 
М.С. Мұқановтың егемендіктен кейін жарияланған еңбектерінде Қазалы уезінің территориясы мен ондағы Кіші жүздің әлім ұлынан тараған: шекті, қаракесек, қарасақал, төртқара, шөмекей руларының пайыздық көрсеткішін берген [18, 68-б.]. 

Отан тарихын зерттеуде жемісті еңбектерімен танымал тарихшы-ғалымдар М.Ж. Әбдіров, С. Мәдуанов және М.У. Шәлекеновтың, С.М. Мәшімбаевтың қазіргі көзқараста жазылған еңбектерінің ғылыми маңызы зор [19]. 

Қазалының тарихын бедерлеуде жергілікті тарихшы зерттеушілердің де қосқан үлесі зор. Оған Н.Т. Мұсабаев пен А. Мұсабаеваның еңбектері дәлел. Қазалы паровоз депосының құрылуы мен даму тарихы Н.Ж. Әлмағанбетовтың еңбегінде кеңінен қарастырылған. Кейінгі кезеңде баспасөз бетінде Қазалы қаласының алғашқы кірпішін қалағандардың бірі ретінде Сердалы Бекшорин туралы материалдар көп жарияланып жүр. Осы тұрғыда зерттеуші, мұражайтанушы Ә. Меңдекенің мақаласын атап өтуге болады  [20].

Сырдарияның төменгі ағысындағы қалалар тарихын кешенді түрде зерттеуде ҚР БҒМ ҒК Ә. Марғұлан атындағы Археология институты мемлекеттік «Мәдени Мұра» бағдарламасы бойынша жүргізіліп келетін зерттеулерде Жанкент туралы тың деректері маңызды рөл атқарады. 

Қазалы уезінің демографиялық өсуі, шаруашылық ахуалі, егіншілік тарихы, мал шаруашылығының сипаты туралы басқа да ғалымдар мен ізденушілердің мақалалары бар.
Тарихнамалық талдауларды қортындылай келе, көптеген еңбектер мен деректерде Қазалы қаласы мен уезінің құрылуы және нақты территориялық орналасуы туралы ғана сипатталады. 1847–1917 жылдардағы Қазалы қаласы мен уезінің әлеуметтік-экономикалық және мәдени дамуын кешенді зерттеу бүгінгі таңда отан тарихындағы  қалалардың тарихын зерттеуді қажет етеді.

Зерттеу нысаны 1848 жылы форт болып негізі қаланған Қазалы қаласы мен уезінің құрылу, қалыптасу тарихын онда ашылған әртүрлі мекемелер, олардың атқарған істері, патша үкіметі өкілдерінің уездегі қызметі, екі ел арасындағы сауда қарым-қатынасын, қала мен уездің әлеуметтік-экономикалық, мәдени дамуын ашып көрсету.

Зерттеу пәні – Қазалы қаласы мен уезінің әлеуметтік, экономикалық, саяси, мәдени даму тарихына нақты ғылыми талдау жасау. 
Зерттеу жұмысының деректік негіздері мұрағат құжаттарынан, құжаттық жинақтардан, сол кездегі баспасөз материалдарының мәліметтерінен тұрады. 

Алматы қаласындағы Қазақстан Республикасы Орталық Мемлекеттiк мұрағатындағы 384-қордың (№1 форт басқармасы) №1 форттағы әскери гарнизондарды азық-түлікпен қамтамасыз ету, оны жеткізу, сауда керуендері, қазақтарға дәрігерлік көмек көрсету, әскери күштерді тасу үшін қазақтардан түйелерді жалдау, сусын сататын орындардың, ссудный кассаның ашылуы туралы деректер сақталған.  

267-қордың (Қазалы уездік басқармасы) Қазалы қаласында мектеп ашылуы, нан дүкендерінің жайы, денсаулық сақтау комитетінің құрылуы, қаладағы орын алған оқиғалар, уездің әрбір жылдардағы егін егу, жинау жөнінде жылдық ведомостары, әскери госпитальде емделгендер, Қазалы қаласы арқылы өткен сауда керуендері, қоныс аударушылар, уезде болыстар құру туралы деректер өте құндылығымен ерекшеленеді. 

201-қордың (Қазалы почта-телеграф кеңсесі) Қазалы почта-телеграф конторының жұмысы, штаттық кестесі, құпия келген хат хабарлар мен телеграммалар, Түркістан почта-телеграф округінен келген арнайы тапсырмалар, бұйрықтар жөніндегі iстерi зерттеу жұмысының материалдарын нақтылай түсуге көп көмек бердi.

Диссертациялық зерттеу жұмысын жазуда Ташкент қаласындағы Өзбекстан Республикасы Орталық Мемлекеттiк мұрағатындағы материалдар көп пайдаланылды. Мысалы, 715-шi Серебрянниковтың қорында бекiнiстер, қамалдар, форттар туралы бiрнеше iстерi қаралды. Онда Сырдария бойындағы Райым, Ақмешiт, Жүлек, Жанкөл т.б. бекiнiстердiң құрылуы туралы қарастырады.

17-қордың (Сырдария облыстық басқармасы) Қазалыда қоғамдық кiтапхана ашу, халықтық оқулар ұйымдастыру, қазақ-түзем мектептерiн ашу, тұтынушылар қоғамын құру, қала тұрғындарына арналған шаруашылық басқармасының қаулылары, амбулаториялар, базарлар, қоғамдық ссудный касса, дәрiханалар ашу туралы т.б. iстерi зерттеу жұмысын аша түсуде маңызды орын алды.   

1-қорда (Түркістан генерал-губернаторының кеңсесі) Қазалыға оралдық казак қоныстанушылардың келуi, оларға берiлген көмек, жайылым жерлерi, император Александр III атындағы стипендияның тағайындалуы, Қазалы мектебiне бөлiнген қаржылар жөнiндегi iстерi сақталған. 

47-қорда (Түркістан өлкесі оқу орындарының Бас басқармасы) Қазалыда 2 сыныптық қыздар училищесiн, 3 және 4 сыныптық қалалық училищелер ашу туралы iстерi зерттеу жұмысында ерекше орын алды. 

Орынбор облыстық Мемлекеттік мұрағатының кейбір құжаттарымен Қазақстан Республикасы Орталық Мемлекеттік мұрағаты арқылы танысуға мүмкіндік туды. 6 қордың (Орынбор генерал-губернаторының кеңсесі) істері Райым бекінісінің Арал бекінісі болып өзгеруі, №1 форт маңынан көне қала орнының табылуы, Орск-Қазалы тракті бойынша өткен итальяндық  саудагерге қазақтардың тиісуі (1870–1872жж.), Қазалы уезінен Ырғыз уезіне қоныс аударған қазақтар (1878 жыл) туралы құнды деректер береді. Жұмысқа барлығы 10 мұрағат қорлары пайдаланылды. 
Диссертациялық зерттеу жұмысын жазуда бірнеше құжаттар мен материалдар жинағы пайдаланылды. Атап айтсақ, «Казахско – русские отношения в ХVІІІ–ХІХ веках (1771–1867 годы)» және «Материалы по истории политического строя Казахстана» атты жинақта 1867–1868 және 1891 жылғы реформалар бойынша патша өкіметінің Қазақстандағы саяси әкімшілік өзгерістері туралы өте құнды мәліметтер алынған. Сонымен бірге «Материалы по истории туркмен и Туркмении», «Материалы по истории народов Узбекистана», «Материалы по истории Каракалпаков» атты жинақтар пайдаланылды. Зерттеу жұмысының ІІІ тарауына байланысты «Революционное движение в Казахстане 1905-1907 годах», «1917 год в Казахстане», «Великая Октябрьская социалистическая революция в Казахстане» атты жинақтар қолданылды. 

Қазан төңкерiсiне дейiнгi Қазалы тарихы туралы «Большая энциклопедия» және «Новый энциклопедический словарь» кітаптарында  кеңінен баяндалады [21].  

Дерек көзі ретінде материалдардың ішінен Қазан төңкерісіне дейінгі статистикалық мәліметтер жинағын ерекше атауға болады. Қазалы уезі туралы өте құнды деректерді «Материалы по Киргизскому землепользованию. Казалинский уезд» атты жинағынан алдық. Қазалы уезін зерттеу П.И. Путилов, М. Носков, А.А. Черковский, Е.Е. Яшков, А.А. Росляков, В.Д. Новосеецкий т.б. статистердің жетекшілігімен жүргізілген. Олар Қазалы уезінің географиялық орналасуы, ауа-райы, суландыру жүйесі, халық саны, мал шаруашылығы, өндірісі, балық шаруашылығы, бақташылық, сауда т.б. салалар бойынша маңызды мәліметтер берген [22].    

Сонымен бiрге Қазақстан Республикасы Орталық Ұлттық кiтапханасының сирек қолжазбалар қорынан «Туркестанские ведомости» газетi Қазалыдағы халықтың демографиялық жағдайы, суландыру жүйесі, арықтар, балық шаруашылығы, 1871–1872 жылдардағы құрғақшылық кезінде орын алған жағдайлар туралы және «Түркістан уәлаяты» газетінің Қазалыдағы тұратын халықтың шаруашылығы, тұрмыс-халі, уездегі халықтың саны, ел арасындағы ат шабысы бәйге, Қазалы уезінің орыс түрік соғысында Ресейге көмек үшін қаржы жинауы, Ақмешіт пен Қазалы арасына телеграф орнатылғаны туралы  материалдары кейбiр мәлiметтердi дәлелдеуге негiз болды. «Қазақ» газетінен Қазалы молдаларының қозғалысы туралы материалдар пайдаланылды.
Қазалы қаласына қатысты материалдарды өлкелік «Ленин жолы» (Путь Ленина) газетінің 1960-1970 жылдардағы санынан көп кездестіруге болады. Қазақстан тәуелсіздік алғаннан кейінгі кездегі облыстық «Сыр бойы» газетінің бетінде Сыр өңіріндегі тарихи тұлғалар, мәдени ескерткіштер, кесене – мавзолейлер, қалалар туралы мәселе көтерілді. 

Зерттеу жұмысының мақсаты мен міндеттері. Диссертациялық зерттеудің алға қоятын мақсаты – Қазалы қаласы мен уезiнiң 1847-1917 жж. әлеуметтік-экономикалық және мәдени дамуын нақты, тарихи тұрғыда зерттеу. Осы мақсатқа жету үшін төмендегідей нақты міндеттер қойылды.
· осы аймақтың тарихын кешенді талдау; 

· осы аймақтағы Ресей империясының әскери отарлау әрекетiнiң әдiстерi мен себептерiн ашу; 

· сауда-экономикалық қатынастарының дамуын, онда Қазалы қаласының атқарған ролiн көрсету;
· жергiлiктi оқу-ағарту орындарының жағдайы мен жұмыстары, 

· ХIХ ғ. аяғы мен ХХ ғ. басындағы әлеуметтiк, экономикалық, шаруашылық процесстердiң дамуы;
·  Қазалы қаласы мен уезд тұрғындарының демографиялық дамуын салыстырмалы қарастыру;
· Қазалы қаласы мен уезінің қоғамдық-саяси өміріндегі оқиғалардың маңызын көрсету.
Зерттеу жұмысының ғылыми жаңалығы. Зерттеу жұмысының жаңалығы: мұрағат құжаттарының, жеке зерттеулердегі деректер мен мерзімді басылым материалдарының негізінде 1847–1917 жж. Қазалы қаласы мен уезінің әлеуметтік – экономикалық және мәдени дамуы тарихи тұрғыда отандық тарих ғылымында тұңғыш рет арнайы диссертациялық деңгейде зерттелуімен ерекшеленеді, бірінші рет жүйеленіп, жаңа ғылыми тұрғыдан баға берілді. 

– Қазалы қаласы мен уезінің тарихына қатысты көптеген мұрағат  құжаттары тұңғыш рет ғылыми айналымға енгізілді;

– Қазалы қаласы мен уезінің құрылу, даму тарихы алғаш рет дербес мәселе ретінде көтеріліп, ғылыми тұрғыда қарастырылды;


- ХІХ ғ. аяғы мен ХХ ғ. басында Қазалы қалалық шаруашылық басқармасының  Қазалы қаласы тұрғындарына арналған қалалық ережелері мен Қазалы қаласы тұрғындарына арналған көлік тасымалы мен жолаушылар туралы міндетті қаулылары қарастырылды;


- Қазалы қалалық денсаулық сақтау комитетінің, қайырымдылық комитетінің атқарған жұмыстары мұрағат құжаттарының нақты деректерімен келтірілді;

· - Қазалы қалалық тұтынушылар қоғамының құрылуы, Ресей мен Орталық Азия мемлекеттері арасында сауданы дамытуда Қазалы қаласында құрылған конторлардың  өткізген жүктері, Қазалы қалалық қоғамдық ссудный кассаның  уақытша ережелері туралы деректер берілді.

- ХІХ ғ. екінші жартысында Қазалы қаласында мектептердің, кітапхананың ашылуы, мешіттің салынуы, мектепке бөлінген қаржылар, ХХ ғ. басында білім беруді жақтаушылар қоғамының құрылуы, халықтық оқулардың ұйымдастырылуы мұрағат құжаттарымен келтірілді.
- 1917 жылы Қазалыда Шура-и Ислам партиясының жергілікті ұйымы құрылды. Қазалы молда-имамдары туралы деректер берілді.
Қорғауға ұсынылатын негізгі тұжырымдар.

– Сырдарияның төменгі ағысы ежелден көшпеліліктің, отырықшылықтың үлкен бір ошағы болды. Бұл жер қазақ халқының қалыптасуына үлес қосқан Кіші жүз қазақтарының бір тармағы қоныстанған ірі аймақ еді. 1847 жылы Райым бекінісі салынғаннан кейін Ресей империясының Сыр бойы мен Оңтүстік Қазақстанға соғыс экспансиясын  жасауға жағдай жасалынды;
– 1867 жылғы әкімшілік реформадан кейін бұл аймақ Орталық Азияны  жаулап алудың маңызды плацдармына айналды. Аймақ Ресейдің отарлау  саясатында үлкен экономикалық рөл атқарды. Орынбор және  орал казактарын, орыс шаруаларын қоныстандыру кең етек алды. Қазалы уезі Ресейдің отарлау саясатын жүргізген бір өңірі болды;
– ХХ ғ. басында Орынбор-Ташкент темір жолының салынуы Сырдария облысы құрамындағы Қазалы уезінің ірі темір жол бекетіне айналуына әкелді. ХХ ғ. басында қоғамдық – саяси өмірдегі революциялық толқулар аймақ дамуының жаңа жолдарын ашты;

– ХІХ ғ. аяғы-ХХ ғ. басында Қазалы уезінде оқу-ағарту саласындағы атқарылған жұмыстар жергілікті халықтың сауаттануына әкелді. Алайда патшалық Ресей бірінші кезекте түземдік оқығандарды өз мүддесі үшін пайдаланды. 
Зерттеу жұмысының хронологиялық шегі 1847 жылдан 1917 жылдардың аралығын қамтиды. ХІХ ғ. ІІ жартысындағы ХХ ғ. басындағы маңызды оқиғалар Қазалы қаласының қала деңгейіне көтеріліп, дамуына негіз болған кезең. 

Зерттеудің жағрафиялық шеңбері. Кіші жүздің территориясында орналасқан Қазалы қаласы Сырдария облысының солтүстік бөлігін алады. Территориясы мына жерлерді қамтиды, Арал теңізімен, Торғай облысының Ырғыз уезімен, Торғай уезімен, Сырдария облысының Перовск уезімен, Амудария бөлігімен шектеседі. Уездің жалпы көлемі 58866,40 текше. верст. Ал қоныс аудару басқармасының топографтарының есептеуінше уездің жалпы көлемі 87262,76 текше верст. Оның себебін былай түсіндіруге болады, ашық жатқан Қызылқұмның құмды жерлері жалпы көлемге кірмеген.   


Зерттеу жұмысының қолданбалық маңызы. Зерттеу жұмысының нәтижесін Қазақстан тарихының курсында және қалалар тарихы бойынша жоғары оқу орындарының арнайы курстарында сабақ өткенде пайдалануға болады. 

Зерттеу жұмысының методологиялық негізі мен зерттеу әдістері. Отан тарихының өзекті мәселелерінің бірі қалалар тарихын зерттеу жалпы ғылыми және арнайы-тарихи әдістемелік кешенге негізделді. 

Қалалар тарихын жазуда қалыптасқан теориялық-әдістемелік тұжырымдар негізге алынды, яғни салыстырмалық принципі жеке мәселелерден жалпылама қорытындылар шығару тәсілі қолданылды. Зерттеу әдісі жүйелі, шынайылық, тарихи-салыстырмалық тәрізді ғылыми таным қағидаларына негізделді. Сондай-ақ, кейінгі уақыттарды қалыптасып келе жатқан жаңа бағыттағы ғылыми ой-пікірлер мен тұжырымдар, жаңа тарихи көзқарас тұрғысынан жазылған еңбектер басшылыққа алынды. Зерттеу барысында нақты тарихи, салыстырмалы-тарихи, жүйелеу, талдау, жинақтау және қорыту әдістері қолданылды.

Қазіргі замандағы тарих ғылымына тән методологиялық негіздерді қолдану барысында тарихи үрдістерді, дәлелдерді бағалауда өркениеттік көзқарастар мен ұлттық мүдде ұстанымдары басты назарға алынды. Негізделген тұжырымдар мен ой-пікірлердің өзара логикалық байланыста болуына баса мән берілді.   

Зерттеу жұмысының сыннан өтуі. Диссертациялық жұмыс ҚР БҒМ ҒК Ш.Ш. Уәлиханов атындағы Тарих және этнология институтының Қазақстанның жаңа заман тарихы бөлімінің кеңейтілген мәжілісінде талқылаудан өтіп, қорғауға ұсынылған. Диссертацияның негізгі мазмұны Қазақстан Республикасы Білім және Ғылым саласындағы Бақылау комитеті бекіткен тізімге сәйкес 3 ғылыми мақала, 3 халықаралық, 1 республикалық ғылыми конференцияларда баяндама жасалып, журналдарда жарияланған.

Диссертация құрылымы. Диссертация жұмысы қысқартылған сөздерден, кіріспеден, үш бөлімнен, қорытындыдан, пайдаланған әдебиеттер тізімінен және қосымшалардан тұрады. 

ЖҰМЫСТЫҢ НЕГІЗГІ МАЗМҰНЫ
Жұмыстың Кіріспе бөлімінде зерттеу тақырыбының  өзектілігі, міндеті мен мақсаттары айқындалып, зерттеу дәрежесіне тарихнамалық талдау жасалған, методологиялық негізі мен қолданбалық маңызы, ғылыми жаңалығы мен қорғауға ұсынылатын тұжырымдары берілген.  

«Райым бекінісін құрудың әскери-саяси және экономикалық алғышарттары мен себептері (1847–1867 жж.)» деп аталатын бірінші тарау үш тараушадан тұрады. Бұл тарауда аймақтың ХІХ ғ. ортасына дейінгі тарихы,  Патшалы Ресейдің Сырдарияның төменгі ағысында бекіністер мен форттар салуы және аймақтың осы кезеңдегі әлеуметтік-экономикалық жағдайы қарастырылады.

«Аймақтың тарихы ХІХ ғ. ортасына дейін» деп аталатын бірінші тараушада Сыр өңірі сонау бір ықылым замандардан бері қаншама ұрпаққа құтты қоныс, жайлы мекен болып бұл қасиетті топырақта Жанкент, Шірік-Рабат, Бәбіш молда, Жент, Жаңа қала т.б. сияқты қалалардың өмір сүргенін, аталған қалаларда қолөнер мен мәдениеттің, архитектураның, түрлі шаруашылық салаларының дамығаны қарастырылып, аймақтың ХІХ ғ. ортасына дейінгі тарихы 3 бағытта баяндалған: 

1. Аймақтын қалалары. Сырдарияның сол жақ жағасында, Қазалының оңтүстік жағына орналасқан Жанкент қаласын ерекше атауға болады.

Жібек жолы бойына орналасқан осы Жанкент қаласы байлыққа кенелген, бау-бақшалы көк желекке оранған, халқы көп алты алаштың әулеттері орналасқан ірі орталық болған көрінеді. Тарихшы Рашид ад Диннің деректеріне сүйенсек, Жанкентті ХІІІ ғасырдың үшінші онжылдығында Шыңғысханның үлкен ұлы Жошыхан қиратқан делінеді.
2. Аймақтан шыққан тарихи тұлғалар. Қасиетті Қазалы өңірі жерін жаудан қорғаған бағлан батырларға, кенде емес. Соның ішінде батырлығы мен даналығының арқасында Мешһед пен Кабулды өзіне қаратқан, Самарқан шаһарын билеп, Самарқанның Регистан  алаңында сәулет өнерінің озық үлгілері қатарына жататын Ширдар, Тіллә-қари медреселері сияқты сәулет өнерінің бірегей жауһарын салдырған Жалаңтөс Баһадүр Сейітқұл (1576–1656 жж.) туған.
Қарасақал Ерімбет шайырдың шығармаларының негізі адамзат баласына ислам идеологиясын ұсынған жаңа жүйені насихаттаушы, сыр сүлейлерінің арасынан шыққан жаңашыл ақын. 

Жанқожа Нұрмұхаммедұлы – елу жыл өмірін қалмақтармен соғыста  өткізген, елін қоқан және хиуа хандығының шапқыншылығынан қорғаған батыр. Халқының қорғаны болған Жанқожа батырдың есімі Қазалы және Арал өңірінде ерекше құрметпен аталады. Жанқожа батыр айбаты мен қайраты аңызға айналған ірі тарихи тұлғаның бірі.
3. Аймақтың қоғамдық-саяси тарихы. ХІХ ғ. басында Арынғазы сұлтанның хан сайлануы үлкен тарихи бетбұрыстың бастамасы болды. Арынғазының қоғамдық-саяси өмірінде  тарихи оқиғалар басталды. Ол сыр бойы қазақтарын қайтадан кіші жүз хандығына қосып, күш біріктірмекші болды. 

«Бекіністі құрудың әскери-саяси және экономикалық алғышарттары» деген екінші тараушада 1847 жылы Райым бекінісінің салынуы, осыған орай өз ойларын білдіріп әскери министрге құпия түрде келген хаттардың мазмұнын толық көрсете отырып 1848 жылы Қазалы қыстағынан осы атаумен форттың салынуы, №1 фортта әскери гарнизондарды орналастыру, оны азық-түлікпен, артиллериялық жабдықтар, дәрі-дәрмектермен қамтамасыз ету, ондағы әскери шендердің құрамы  жөнінде қарастырылады.

1847 жылы Арал теңiзiнiң жағалауына Ресей Райым фортын салады. Бекіністің  Райым деп аталуы жөнінде екі түрлі пікір айтылады: 1) бұл жердегі қазақтың белгілі имамы Райымның моласына байланысты, 2) Райым деп аталатын көлдің атауына қарай қойылған болуы қажет.
Ресей Райым бекінісін салуда сауда керуендерін тонаушылардан қорғау дегенді желеу етті. Ал, шын мәнінде, Райым бекінісінің салынуы Ресейдің Хиуа хандығына қыр көрсетуі әрі Түркістан аймағын отарлауға жасаған алғашқы қадамы еді. Хиуа хандығы Сырдария бойында Райым бекінісі секілді орыс әскери бекіністерінің салынуына қарсылығын оның төңірегіндегі қазақтарды талап-тонаумен білдірді. Бірақ әскери күші басым Ресей империясы Райым бекінісінің негізін қалаған соң, Арал теңізі мен Сырдария өңіріне өз ықпалын жүргізе бастады. Сырдарияның сағасына Ресей әскерлері келгенге дейін жергілікті қазақ халқы хиуа және қоқан әскерлерінің тұрақты шапқыншылықтарынан зардап шегіп отырды. Сырдария сағасының халқы Райым бекінісін, Қазалы мен Ресейдің басқа да әскери  форпостарын салуға, сондай-ақ Арал теңізін зерттеу мен игеруге қосалқы жұмысшылар мен жолбасшылар ретінде белсене қатысты. Сырдария шекаралық өкімет ұйымдары қазақтарды Райымның және № 1 форттың (Қазалы) әскери бекіністерін салуға мәжбүрлеу тәртібімен жұмылдырды. Бұл форпостарды салу үшін мыңдаған кедейлер айдап әкелінді. 1848 жылы Райым бекінісі жанында Орынбор казактарының 26 отбасы тұрды. Қоныс аударушылар саны жылдан жылға көбейе берді. Көшіп келушілер ежелгі тұрғындар қазақтарды ығыстырып шығарып, Сырдария жағасындағы шұрайлы және жақсы суландырылатын жерлерге орналастырылды.
Райым бекінісін салудан кейін Патша үкіметі өзіне қызмет ететін форттар сала бастады. 1848 жылдың аяғында Қазалы қыстағынан осы атаумен форт тұрғызылады. Қазалы форты генерал-инженер Бюрноның жобасымен салынады. Оның ең алғашқы тұрғындары Орынбор казактары, Арал флотының отставкадағы солдаттары мен матростары болды. 

Патшалық Ресейдің аса әккі, айлалы әрі ақылды шенеуніктері жергілікті халықтың арасынан шыққан өте беделді, артынан елді ерте алатын, сөз ұстаған, мәдениетті, парасатты, заманның ыңғайы мен бейімін жіті аңғара алатын сауатты, оқыған адамдарды осы бекініс-қалалардың құрылысына кеңінен қатыстырыпты. Жергілікті оқығандар қала салуға қай жердің ыңғайлы екенін, әрине, патша шенеуніктеріне қарағанда жақсы біледі. Жоғарыдағы құжаттарға көз жіберсек, патша шінеуніктері бекініс-қаланың қай жеріне мектеп, қай жеріне монша, қай жерге аурухана, қай жерге фельдшерлік пункт салуға болатынына дейін осы жергілікті қайраткерлермен ақылдасып-кеңесіп отырған. Және олардың кейбір ұсыныс-тілектеріне құлақ асып та отырыпты. Орыс тілін жақсы білетін, зиялы би, суретші, зауряд-хорунжий Сердалы Бекшоринді патша шенеуніктері Форт-1-дің, яғни Қазалы қаласының құрылысына мейлінше қатыстырыпты. Қазалы қаласының құрылысына қатысқан тек Сердалы Бекшорин ғана емес. Мыналар да қатысқан: би Рахмет Айтов, би әрі хорунжий Үмбет Моллағалиұлы, асан руының биі Жетес Қыстаубаев. Әрине, Қазалы қаласының құрылысына бұдан басқа да белгілі билер мен рубасылардың қатысуы әбден мүмкін. Бірақ, біздің қолға тиген құжатта осы тұлғалардың аты ғана аталған.

Қазалы қаласының Елтаңбасы (Гербі) қаладағы Ғ. Мұратбаев атындағы мұражайде сақтаулы. Алтын түстес жердегі қара қалқанда жүк артқан түйе, жоғарғы жағында алтын жалатқан ашамай құрал бар. Бос бөлігінде Сырдария облысының гербі. Қалқан ашамайдан бастап күміс түсті тәжбен көмкерілген  және Александр лентасымен жалғасатын алтын түстес екі жүзім шоғымен қоршалған.      

№ 1 форттағы әскери гарнизонды, башқұрт жұмысшыларын, инженерлердi азық-түлiкпен қамтамасыз етудi патша үкiметi арнайы реттеп отырған. 1860-1863 жылдары Далалық бекiнiстер мен форттардағы әскери гарнизондарды етпен қамтамасыз ету туралы деректер сақталған. Онда ет тасымалының мөлшерi, кiмдер тасығаны, № 1 форттағы дүкенге түскен еттiң таратылуы, жарнамалар туралы ведомостар бар. Осыған орай Орынбор корпусының генерал-майоры Данзас 1860 жылы 1 қыркүйекте Далалық бекiнiстермен форттардағы әскери гарнизондарға 1861-1862 жылдары ет тасудың 24 бөлiмнен тұратын кондициясын бекiтедi [23, 5-п.].
Сырдария шебінің бойындағы №1 форт патша үкiметiнiң осы аймақтағы бiр жерден екiншi жерге зат тасу, уақытында жеткiзу, көлiк жағынан қамтамасыз ету сияқты тапсырмаларын орындауда ерекше роль атқарды. Әскери заттарды тасуда негiзгi көлiк түрi - түйе едi. 1867 жылы 7 қазанда Орал бекiнiсiне азық-түлiк тағы басқа заттарды жеткiзу үшiн № 1 форт қазақтарынан 27 түйе алып, оның әрқайсысына 5 сомнан төлеген. Перовск фортында қыстап қалған төменгi шендегiлерге заттар жiберу үшiн 10 түйе сұралған. 
1872 жылы 24 ақпанда патша үкiметi Қазалыдағы әскери отрядты Жаңадария бойына жайылымдық жердi қазақтардан қорғау үшiн жiбередi. Оларға арнайы 2 айға жететiн азық-түлiк бөлiнедi. 

«Аймақтың әлеуметтік-экономикалық жағдайына сипаттама» деген үшінші тараушада Сырдарияның төменгі ағысын мекендеген Кішкене шекті, Шөмекей, Төртқара, Қарасақал, Кете руларының жайлымдары, суармалы шаруашылық, Қазалы уезіндегі мал шаруашылығының дамуы, шаруашылықтың аралас (мал өсіру, егіншілік) түріне көшу, балық шаруашылығы, сауданың дамуы туралы қарастырады.

Егін салатын жерлер негізінде Райым, Қазалы маңында Ақ-ирек, Арық-балық өзендерінің маңындағы жерлерінде болған, егінді негізінен бұл аудандағы шаруалар суғарып салатын болған. Сырдарияның және оған құятын өзендердің сулары егін суғаруға мол жеткен. Ақ-ирек өзенінің өлкесінен қазақтар екі тоған алады оның бірі Әлтай, екіншісі Бекбауыл. Жазғытұры Сырдария тасыған кезде осы тоғандар арқылы суды ойпаң жерлерге бөгеп қалып сол өлкедегі егіндер суғарылады да, сөйтіп, мұнда егіннен мол өнім алуға мүмкіншілік болады. 

ХIХ ғасырдың I жартысында орын ала бастаған шаруашылықтың аралас (мал өсiру, егiншiлiк) түрiне көшу Қазалы уезiнде де орын алды. Егiн шаруашылығында негiзгi құрал сайман жер ағаш, мала, кетпен ғана болды.
Кең тараған кәсіпшіліктің бірі балық аулау болды. Сол кезде суы мол Әмудария мен Сырдария құйып жатқан Арал теңізі қоныс аударушыларды балық байлығымен қызықтырды. Бұл кәсіпшілік Көкарал түбегінде шоғырландырылды, балық аулаумен негізінен Қазалы, Перовск уезінің тұрғындары айналысты. 

Қазалы Орта Азия мен Ресей арасындағы сауда тауарларын реттеп, бақылап отыруда, олардың тонаусыз жеткiзiлуiнде маңызды рол атқарды. Орта Азия хандықтары орыс рыногына: жiбек мата, қаракөл елтiрiсi, мақта т.б. шығарды. Ал Ресейден: көйлек, аяқ киiм, шәй, сабын, мануфактуралық, галантериялық, кондитерлiк заттар, түрлi құрал-саймандар, фарфор ыдыстар әкелiнген. 

Орынбор өлкесіне мақта апара жатқан керуендердің № 1 форт пен Перовскіге келгенін есепке алу туралы материалдар сақталынған [24, 9-п.]. 1852 жылы Арал бекінісінен Бұхарға баратын бұхаралық керуендерді қорғау үшін команда бөлу жөнінде істер сақталынған [25, 18-п.].

Ресейден және Орта Азия хандықтарынан келген жүктердi Қазалыдағы көпес Иванов конторы, Россия транспорт қоғамы конторы, Каменск конторы есепке алып отырған. Кеден посттары таратылған уездерде тасымал жүктерге бақылау жүргізу уезд басшысының міндетіне кірген.

Қазалы уездік басқармасы ай соңында кеден департаментiне және Түркiстан генерал-губернаторының кеңсесiне есеп беру үшiн өткен жүктер туралы жоғарыдағы конторалар аптасына бiр рет полицияға мәлiмет беруiн мiндеттеген арнайы жарлық шығарады. 

«Қала мен уездің ХІХ ғ. ІІ жартысында дамуы (1867–1900 жж.)» деп аталатын екінші тарау үш тараушадан тұрады. Бұл тарауда Қазалы уезінің және болыстардың құрылуы, уездегі әртүрлі оқиғалар барысы, Қазалыда орыс-түзем мектебінің және кітапхананың ашылуы, халықтың әлеуметтік жағдайы, демографиялық ахуал жөнінде қарастырылады.

«1867 жылғы реформа және Қазалы уезінің құрылуы» деген  бірінші тараушада 1867 жылғы әкімшілік реформаға байланысты Қазалының қалаға айналуы және уездің құрылуы қарастырылады. 

Қазалы уезі Сырдария облысының солтүстiк-батыс бөлiгiне орналасты. Солтүстiк-батысында Торғай облысымен, оңтүстiкте – Әмудария бөлiмiмен, оңтүстiк-шығыста – Перовск уезiмен, батыс және солтүстiгiнде – Арал теңiзiнiң жағалауларымен шектестi.

Уезд тұрғындарын негiзiнен Кiшi жүз қазақтарының әлiмұлы тайпасы мен оның шектi, қаракесек, төртқара, шөмекей және қарасақал рулары құрады. Арал теңiзiнiң жағалауында шектiлер, Сырдария жағалауында қалған рулардың қыстақтары орналасты. Уезді қоныстаған осы аталған рулардың ара қатынасы мынандай болған: шектi-40%; төртқара-15%; шөмекей-30 %; қаракесек-4%; қарасақал-7%. Бұдан басқа 4% сұлтандар, төлеңгiттер, қожалар, Сырдария жағасындағы қарақалпақтар құраған.  
1853 жылы  № 1 форт (Қазалы) болып құрылғаннан кейiн оның алғашқы тұрғындары Райым бекiнiсiнен қоныс аударғандар, Орынбор казактары, Арал флотының матростары, солдаттары болды. Алғашқы кезде бұл әскери бекiнiс болып құрылады, өйткенi осы территорияны көшпелi халықтан қорғайды. Кейiннен мұнда Орал казактары, қырғыздар, өзбектер, татарлар қоныстанды. Ресейдің Бұқара, Ташкент, Хиуа қалаларымен сауда байланысының дамуынан керуен жолы өтедi. Бiрте-бiрте Қазалы 1867 жылы iрi уездік қала болды. Орал казактарының көшiп келуiнен балықшылық пен қолөнер кәсiбi дами бастайды.

1867 жылғы реформадан кейiн Сырдария облысы әскери губернаторы Қазалы уездік басқармасына капитан Соболевке ұйымдастыру комиссиясын құру туралы 1867 жылы 23 желтоқсанда Ташкеннен хат жiбередi.  Ұйымдастыру комиссиясының төрағасына – уезд басшысын, құрамына Новокрещенов, титулдық кеңесшi Карловты енгiзiп, тапсырманы нақты орындау керектiгi және ұйымдастыру комиссиясы қай күнi бекiтiлсе, сол күнi жұмысқа кiрiсуi қажет екенiн ескертедi. Ұйымдастыру комиссиясының мақсаты – уездерде болыстар мен ауылдар құру еді. 1867 жылғы 21 желтоқсанмен 1868 жылдың 1 ақпанына дейiн 1217 сом 33 тиын күмiс ақша, ақпан айына 379 сом ақша комиссияның жұмыс iстеуiне бөлiнедi. Комиссия жұмысы кезiнде, Қазалы уезін басқару № 1 форт коменданты майор Юнийге тапсырылады. 

Қазалы уезінде 1868 жылғы 1 сәуiрден бастап 6 болыс құрылады. Олар: Қарақұм, Райым, Қостам, Сарытоғай, Қарабастоғай, Заңғар. Ал, Қалышбас болысы кейiннен қазақтар Қызылқұмнан Сыр бойына түскен соң құрылады [26, 2-п.]. Қазалы уезі басшысы Қаракөл, Қостам, Сарытоғай болыстарында адам санының өсуiне байланысты тағы да 3 болыс құру керектiгiн, тiптi уездегi 7 болыстан 14 болыс құруға болатынын, оның әрбiр болысында 1000-1600-дей үй бар екенiн хабарлайды.
Патшалы Ресей өзіне адал қызмет еткендерді арнайы ұсыныстармен марапаттап отырған. Қазалы уезінің бастығы 1875 жылы мамырда адал қызмет еткені үшін 61 адамды марапаттау туралы сұранысының негізінде, 1875 жылы 20 қарашада Түркiстан генерал-губернаторы Қазалы уезiнiң Алайғыр, Райым, Қостам, Ақтөбе, Қараман-Макбал, Сарытоғай, Қарабас-тоғай, Көшербаев, Заңғар, Қорғаншы болыстарының басқарушыларын өз iстерiне берiлгендiгi үшiн арнайы мадақтайды. 1876 жылы Мумин Байдосов алтын сағатпен мадақталған. Ал уезді басқаруға патша үкіметі арнайы өз адамдарын тағайындап отырған.
1865 жылдары Қазалы уезiнде сусын сататын орындар ашылды. 1867 жылы Қазалыда жексенбiлiк приход қоғамының жанынан ссудный касса ашу туралы мәселе көтерiліп, 1886 жылы 1 қаңтарда Қазалыда ссудный касса ашылды. Қазалыда Қалалық басқарма құрылды. Оның 7 бөлiмнен тұратын уақытша жобасы болған және атқарушы комиссия құрамы сайланды. Қазалы қаласы почта қызметiнде де айтарлықтай орын алды. Мұрағат деректерiнде Орал-Қазалы почта байланысы трактында почта қызметкерлерi туралы контракттiк шарттардың 44 ережеден тұратын iс-қағазы сақталды [27, 3-10-пп. арт.]. Қазалы уезi құрылғаннан кейiн 1898 жылы қалада арнайы базарлар ашылды.
Уездегі көптеген дау-жанжалдарды, түсініспеушіліктерді дұрыс шешіп отыру үшін Қазалы уезі билерінің төтенше съезді маңызды орын алды. 
«Қазалы уезінің мәдени–ағартушылық дамуы» атты екінші тараушада ХІХ ғ. ІІ жартысында білім беру саласының дамуы, мешіттің салынуы, Қазалыда Бутаков атындағы кітапхананың ашылуы туралы қарастырады.
1860 жылы 21 қаңтарда тұңғыш Қазалы училищесi ашылады. 1861 жылы 9 ақпанда Қазалыда дiн басы Победоносцевтiң бастауымен қыздар мектебi ашылды. Мектеп 1862 жылдың аяғында оқытушылардың басқа жаққа кетуiне байланысты жабылды. Мұрағат деректерiнде №1 фортта және Перовскiде қазақ және орыс тұрғындары үшiн ашылған мектептердiң 4 бөлімнен, 32  тараудан тұратын ережесi сақталған [28, 2-7-пп. арт.].
1865 жылы Орынбор генерал-губернаторының нұсқауымен Қазалыда қазақ балалары үшiн мектеп ашылады. Қазақ балаларына арналған сабақ кестесi төмендегiдей болған. Аптасына алты күн сабақ, жексенбi – демалыс күнi. Сабақтар түске дейiн сағат 9.00–12.00 аралығында, түстен кейiн 14.00–16.00 аралығында жүргiзiлген. Қазақ балаларын оқыту төмендегiдей ерекшеліктермен шектелген: а) қазақ және орыс тiлдерiнде оқыту, жазу; б) арифметиканың алғашқы төрт ережесi; в) грамматика; г) қазақ тiлiнен орыс тiлiне аудару, орыс тiлiнен қазақ тiлiне аудару, түсiнiк. Мектепте 16 бала бiлiм алған. Олардың тiзiмiн бере отырып байқағанымыз үздік және өте жақсы оқыған оқушылардың ерекшелігін атап көрсеткен. 1879 жылы 19 тамызда 2 сыныптық қыздар училищесi ашылады. Түркістан өлкесі училищелерінің бас инспекторы Қазалыдағы оқу орындарының жайы туралы хабардар болып тұрған. Айта кетерлік нәрсе, қаладағы училищенің мұғалімдерін бесжылдық және онжылдық қызметі үшін қалалық қордан қосымша ақы төлеп отырған. 

1885 жылғы 26 сәуірдегі Қазалы уезі басшысының 13 дана «Начального руководства на обучению русскому языку киргиз» және Ыбырай Алтынсариннің «Қырғыз хрестоматиясының» 13 данасы алынғаны туралы мәлімет бар.

ХІХ ғ. аяғында рухани салада атқарылған істердің бірі мешіттің салынуы еді. Мұрағат деректерінде мешіт салуға байланысты уезд басшысымен Сырдария облыстық басқармасының қатынас хаттары сақталған. 1886 жылғы 10 шілде күні Сырдария облысы басқармасының құрылыс бөлімі техникалық шендерінің жиналысының хаттамасында 4 шілде күнгі жиналыста татар Хусайновтың бастамасымен Қазалы қаласында салынатын мешіттің жобасы қаралғаны айтылады. 1888 жылы құрылысшы Муравьиннің жобасы бойынша көпес Хусайновтың қаражатына қаланың ортасынан мешіт салынады. Алғашқы мұсылман мешітін 1872 жылы бұқарлық діншіл Әлімбаев салдырған.

Қазалы қаласында ағартушылық салада атқарылған жұмыстың бірі қалалық қоғамдық кітапхананың ашылуы еді.   
1900 жылы 21 қарашада Қазалыдан Ташкент Әскери губернаторына «қалада кітапхананың ашылуы болды» – деген жедел хат келеді. 1900 жылы 12 қыркүйекте Сырдария облысы әскери губернаторы кітапхананың 19 параграфтан тұратын ережесін бекітеді. 1847 жылы Қазалыға А.И. Бутаковтiң келуi, 1848–1849 жылдары Арал теңiзi маңын зерттеуi, маңызды ғылыми дәлелдерi Ресейдің ғана емес, Батыс Европаның ғылым әлемiнде оған бедел әкелдi. 1902 жылы 8 қарашада Қазалы уезiнiң басшысына Губернатор көмекшiсiнен кiтапханаға А.И. Бутаков есiмiн беруге қарсылық жоқ екендiгi туралы хат келедi. 

«Қаланың экономикалық және демографиялық сипаттамасы»  атты үшінші тараушада 1891 жылғы аштық, қайырымдылық комитетінің жұмысы қала мен уездегі халықтың саны іріктеліп беріліп, климаттық жағдайларға  байланысты орын алған жағдайлары талданады.
Сырдария облысының Қазалы уезiнде астық өндiру 1891 жылдың көктемiнде ауа-райына байланысты өте төменгi жағдайда болды. Осындай қиын жағдайды шешу үшiн, аштыққа қарсы күрес жүргiзiп, Қазалы уезiне Әскери министрдiң тапсырмасымен 75 мың сом көлемiнде ссуда бөлiнедi. Бұл қаржы 2 жылдың iшiнде жеңiлдетiлген жолмен қайтарылуы тиiс болды. Бөлiнген қаржыға Ташкент, Шымкент, Әулиеата уездерiнен арзан бағаға ұн сатып алынды. 
Қазалы уезiнде аштықтың орын алуына байланысты жер-жерден көмектер келдi. 1892 жылы қаңтар, ақпан айларында Қазалы уезіне Самарқан, Ферғана облысының уездерінен 1900 сом 27 тиын ақшалай көмек келеді. Осы кезде Қазалы қайырымдылық комитеті қоныс аударушыларға көмек көрсетті. Көмек сұрағанның өтініші комитеттің отырысында талқыланып отырды. 
1871 жылы Қазалыда 15 жел диірмен, 2 су диірмен, 4 кірпіш, зауыты, 4 сабын өндіру зауыты, 1 қыш өндіру және 7 май өндіру т.б. орындары болды. Қазалы уезiнде көпес Александр Петрович Ивановтың есебiнде сыра зауыты жұмыс iстеген. Онда 1 сыра дайындаушы, 1 бондарь, 4 ерікті жалданушы жұмысшы болған. Зауыт от жағу арқылы жұмыс iстеген. 1881 жылы 10 000 сомның 5 мың шелек сырасы өндiрiлген. Сонымен бiрге Қазалыда күйдiрiлген кiрпiш дайындайтын пештер болды. 
1871 жылы Қазалы уезінде  34284 адамның ұлттық құрамын анықтағанда қазақтардың (33450 адам) басым екені байқалады. 1871 жылғы Қазалы уезіндегі халықтың діни құрамын сараптағанда 17 православиялық, 9 магометан, 3 еврей, барлығы 29 неке жіктеліп шығады. 1871 жылғы Қазалы уезiнiң болыстарындағы адам саны 59145 болған. Уездің негiзгi халқын Кiшi жүздiң төртқара, қарасақал, қаракесек, арғын рулары құраған. 1871 жылғы Қазалы қаласындағы халықтың таптық құрамын саралағанда әскери шендердің (2069 адам) көп болғандығы анықталды. 1897 жылғы халық санағы бойынша Қазалы қаласының халқының саны 7585 (4303 ер, 3282 әйел) адам болса, уездің халқы 140598-ге жетті [29].
Колпаковскийдiң тапсырмасына орай 1879 жылы  қазан айының 20 жұлдызынан Қазалыда уездік денсаулық сақтау комитетi жұмыс iстей бастайды. Комитеттiң құрамы: төрағасы – уезд басшысы – И.Н. Абграл; уездік судья – Г. Фонь-Куббе; уездік дәрiгер – Г. Гайгер; жергiлiктi дiнбасы –              О. Евгений-Егротовтан құрылды. 1880 жылы комитеттiң жалпы жиналысы өткiзiлiп, iш аурулары және асқазан аурулары туралы қаралды. 1882 жылы 19 қаңтарда комитеттiң кезектi жиналысы кейбiр адамдардың табиғи оспа ауруынан қайтыс болуына байланысты iс шаралар жүргiзу қажеттiгiн қатаң ескертеді.
1898 жылы 14 қазанда Қазалы қалалық қоғамдық басқармасы кезекті  жиналыс өткізіп, балалар үйін ашу туралы талқылайды. Қазалыда 1 ғана тұл жетім, 27 жартылай жетім бар екені анықталған. Қазалы қалалық қоғамдық  басқармасы қаржы көзі болмауына байланысты және жетім бала жоқтың қасы болғандықтан балалар үйін ашуға негіз жоқ деп тапты.
«Қала мен уезд ХХ ғасырдың басында (1900–1917жж.)» атты үшінші тарау үш тараудан тұрады. Бұл тарауда ХХ ғ. басында қаланың шаруашылық дамуы, саяси оқиғалар туралы қарастырады.
«Қаланың шаруашылық және рухани жағдайы» атты бірінші тараушада ХХ ғ. басындағы Қазалы қалалық шаруашылық басқармасының жұмыстары талданады.
ХХ ғасырдың басында Қазалы қалалық шаруашылық басқармасы жылжымайтын мүлiктердi жалға беру жұмыстарын жүргiздi. Ол қалалық қорды көбейту мақсатында болды. Жердi, сауда лавкаларын, мал соятын жерлердi жалға беруге осы мәселені Сырдария облысы әскери губернаторына жіберіп, рұхсат алу туралы айтылған. 1901 жылғы 2 наурыздағы Қазалы қалалық шаруашылық басқармасының қаулысының көшірмесінде жиналыста қалалық өткелді жалға берудің жаңа кондициясы туралы мәселенің қаралғаны анық. Қаулыда өткелді 3 жылға жалға беру және оның 23 тараудан тұратын ережесін берген.
ХХ ғасырдың басында Қазалы қалалық шаруашылық басқармасы қаланы көркейту мақсатында бiршама шаралар атқарды. Қала мен уезд басшылары көшелерде, тұрғындардың аулаларында тазалықтың сақталуына, көгалдандыруға, кварталдарда тыныштық сақтауға  назар аудара бастады. 1892 жылы жарияланған қалалық ережелер негiзiнде Қазалы қалалық шаруашылық басқармасымен келiсiп, 1898 жылы 4 тамызда Қазалы қаласының тұрғындарына арналған мiндеттi қаулылар қабылданды. Бұл қаулы 15 ережеден тұрды. Қазалы қаласы тұрғындарына арналған мiндеттi қаулылардың бiрi-көлiк тасымалы мен жолаушылар туралы қарастырады. Бұл қаулыны 1901 жылы 27 наурызда әскери губернатор, генерал-лейтенант Корольков бекiткен. Қаулы 13 ережеден тұрады. Онда жолаушыларға көрсетiлетiн қызмет, көлiктердiң тазалығы, тасымал көлiктерiнiң төлемi, биржалардағы тәртiп туралы қамтылған.
Шаруашылық салада атқарылған игi шаралардың бiрi - Қазалы қаласының жергiлiктi тұрғындарын қажеттi тұтыну заттарымен қамтамасыз ету мақсатында тұтынушылар қоғамының құрылуы едi. Қоғамның уставын 1894 жылы 3 мамырда Әскери министр бекiткен. Устав 5 тараудан, 58 параграфтан тұрады.  
Қазалы почта-телеграф конторының келген заттарды тіркеуі, құпия хаттарды және телеграммаларды қабылдау және жіберуде маңызды рол атқарды. Қазалы почта-телеграф конторының қызметкерлері және олардың атқаратын міндеттері нақты бөлінген.

«Қазалы қаласындағы әлеуметтік–саяси ағымдардың қарама–қайшылығы» атты екінші тараушада 1905–1907 жж. Қазалыда революциялық толқулардың орын алуы талданады.
1905–1907 жылдардағы бірінші орыс революциясы, Ресейді дүр сiлкiндiрген Қанды жексенбiнiң зардабы осынау Сыр бойына да жеттi. 1905 жылдың жазында темiржол жұмысшыларының стачкасы Қазалы, Сұлутөбе станцияларында да болып өттi. Орынбор-Ташкент теміржолының салынуына байланысты Сыр бойына көзі ашық орыс жұмысшыларының жіберілуі және Перовск мен Қазалыға, Жосалыға саяси сенімсіздігі үшін Нижний Новгород пен Воронеждің, Тамбов пен Саратовтың жұмысшыларын патша өкіметінің жер аударуы өлкеде революциялық көзқарастардың пайда болуына қолайлы мүмкіндік туғызды.

1905 жылы шiлде айында Қазалыда темiржол қызметкерлерiмен жұмысшылары арасында социал-демократиялық топ ұйымдастырылды. Сөйтiп революция толқыны Қазалығада келдi. РСДРП-ның Қазалы тобы 1905 жылдың күзiнде құрылды. Олар түрлi листовкалар, прокламациялар, үндеулер басып шығарып тұрды. 1906 жылы қыркүйекте Қазалы тобы шығарған «солдат жолдастарға» деген прокламациясында шаруалардың ауыр тұрмысы баяндалады. Қазалы және Перовск уездерiнде ерекше соғыстық жағдай орнатылып, Орынбор мен Түркiстаннан бұл екi қалаға екi полк әскерлер әкелiнедi.
Реакция жылдарында Қазалы және Перовск социал-демократиялық ұйымдарының жұмысы едәуiр нашарлаған кезде депоға орталық Россиядан жер аударылған А.В. Червяков, Н.Ф. Селиверстов, В.Г. Капитонов, А.Ф. Тонконогов т.б. келдi. Олар социал-демократиялық жұмысты қайта қолға алды. 
1905 жылы 25 шілдеде Орынбор-Ташкент темір жолының Қазалы паровоз депосы салынып пайдалануға беріледі. Жұмысшы табының негізі бірінші рет осы депода қаланды. Қазалы паровоз депосында 1904 жылы 18 адамнан тұратын социал-демократиялық партияның бастауыш ұйымы құрылды. Қазалы социал-демократиялық тобы Орынбор және Ташкент РСДРП ұйымдарының көмегімен, ықпалымен дамыды, ол топ жұмысшылардың үйірмесі ретінде жұмыс жасады. Бұл Қазалы уезінде құрылған бірінші социал-демократиялық РСДРП тобы болатын. Құжат бойынша Қазалы социал-демократиялық РСДРП ұйымының жұмысы 1905 жылдың күзінен басталады. Қазалы социал-демократиялық тобы Қазалы жұмысшыларының митингісін, демонстрациясын, көтерілістерін, ереуілдерін басқарды.

1905 жылдың қазан-қараша айларында Қазалы жұмысшыларының қозғалыстары  күннен-күнге айқын әрі саяси мағына мен  сипат бере бастады. Жұмысшылар жиналысында Орынбор және Ташкент РСДРП ұйымдарының листовкалары мен социал-демократиялық прокламациялар оқылды. Жалпы Октябрь ереуілі болған күні Қазалы станциясындағы депоның жұмысшы-қызметкерлері социал-демократиялық топтың жетекшілігімен көтеріліске шықты. РСДРП-ның Қазалыдағы тобы гектографаларға үгіт қағаздарын, прокламацияларды бастыртып, тұрғындардың әртүрлі топтарына үндеу тастады. Үндеу қағаздарында теміржолшылардың халық көтерілісін қолдауға шақырды. Осы жылдары Қазалыда Ташкент РСДРП-і тобының «Жолдас, солдаттар!», «Тарих күліп тұр», Өлкенің еңбекші халқына, «Достар мен жаулар туралы жай сөздер», Біздер көтеріліске шығамыз» және де басқа сол сияқты үндеулері халыққа кеңінен таралды. 

«Ақпан революциясы мен Қазан төңкерісі жылдарындағы аймақтың даму ерекшелігі» деген үшінші тараушада 1914 жылғы, 1916–1917 жылдардағы саяси оқиғалар туралы қарастырылады. 

1916 жылы тамыз және қыркүйек айларында Сырдария облысының Қазалы және Перовск уездерiнде ерекше соғыстық жағдай жарияланды.  Жұмысшылардың жаңа революциялық өрлеуi орталық Ресейден алыстағы Сырдария облысының Перовск, Қазалы уездерiн темiр жол бойындағы жұмысшыларды, оған жапсарлас жатқан елдi пункттер мен казармаларды да қамтыды. 

Жүрiп жатқан империалистiк соғыстың зардаптары Перовск, Қазалы уездерiнiң халық шаруашылығына да әсерiн тигiздi. Еңбекшiлер патша өкiметiнiң тұсында екi жақтан бiрдей қысым көрдi. Оларды байлар, помещиктер, кәсiп иелерi қанады. Оған шыдамы таусылған Қазалы уезiндегi Ақтөбе болысының шаруалары 1915 жылы Б. Жакеев, Қ. Боранқұлов, Қ. Божбенов және Қошпановтар салық төлеуден бас тартқан.
Қазалы, Перовск, Әулиеата, Шымкент, Түркiстан большевиктерi астыртын жұмысты күшейте отырып, еңбекшiлердi патша  үкiметiнiң қанауына қарсы, әлеуметтiк ұлт-азаттық көтерiлiске шақырды. Патша үкiметiнiң 1916 жылғы 25 маусымдағы жарлығы халық арасында наразылықты күшейте түстi. Өйткенi, ол бойынша майдандағы тыл жұмысына Перовск уезiнен 6672 адам, ал Қазалы уезiнен 9744 адам алынуға тиiстi болды. Сырдария өңiрiндегi көптеген толқулар қарудың күшiмен басып тасталды. Бiрақ, ол түгелдей басылмады. Қазан айында Қазалы уезiнiң Қармақшы учаскесiнде қайтадан халық бас көтерулерi басталды. Қараша айының ортасында Қазалы уезінде толқулар болып, олар майданға жұмысшылар беруден бас тартып, қарсылық көрсетедi.
1916 жылы тамыз айының басында көтеріліс Сырдария облысының барлық уездерін қамтыды. Көтеріліс Сырдария мен Арал теңізі балықшыларының арасында өріс алды. Қазалы уезінің басшысы патша әскерінің көмегімен көтерілісті басып, 17 балықшыны қамауға алып, Қазалы түрмесіне жапты. 6 тамыз күні Қазалы уезі басшысы Сырдария облысы әскери губернаторынан Мойнақ елді мекенінде түземдіктердің наразылығын басу үшін әскер взводын жіберуді талап етеді. Мойнақ  елді мекеніне 66 солдат және Сібір полкінің 2 офицерін жіберді
1917 жылғы ақпан революциясынан кейiн Жаңа Қазалы поселкесiнде жиын болып, бес адамнан тұратын ұйымдастыру комитетiн сайлады. Олар большевиктер – Новицкий, Богоявленский; меньшевик-Дерсаль: эсерлер- Михайловский, Павлов. Бұлар халық арасында үгiт жұмыстарын жүргiздi, яғни РСДРП/б/-ның тарихын оқып үйрену, большевиктiк «Правда» газетiн оқу үшiн күнiне кешке 2-3 сағат жиналып бас қосты. Сонымен бiрге басқада мәселелердi талқылады.

1917 жылдың наурызында Қазалы, Перовск  жерлерiнде жұмысшы және солдат депутаттарының кеңесі құрыла бастайды. 1917 жылы 27 наурызда  Қазалы қаласында ақпан революциясының жеңісі құрметіне өткізілген мұсылмандар, солдат және офицерлердің митингісі мен демострациясы өтті. 1917 жылы 27 наурызда Қазалы қаласында 5000 аса қазақ, өзбек, татар барлығы бірге қала көшелерінен өтіп, олар оңға жуық қызыл жалау алып, сағат 2-де базар маңына мешіттің алдына жиналды. Митинг өтті. Митингтің төрағасы етіп «Алаш» газетінің редакторы Көлбай Тоғысовты, хатшысы етіп мұғалім Байекеш Сатбаевты сайлады.
Ташкенттегі съезде (1917 жылғы сәуір) қалыптасқан Шура-и Ислам партиясының  Шымкентте, Әулиеатада, Перовскіде, Қазалыда және басқа қалаларда жергілікті ұйымдары болды, оларға мұсылман дінінің православие дінімен тең құқықтылығы, діни шектеулердің жойылуы, ислам діні оқу орындарының ашылуы, Мекеге мінәжәт етуге (қажылыққа баруға) рұқсат ету және басқа да діни құқықтар мен бостандықтар үшін күрескен татар, өзбек, қазақ діни қайраткерлері мен қатардағы мұсылмандар кірді. Қазалы молдаларының қозғалысы өріс алған. Қазалы уезіне қараған имам-ишандар өзара жиылып Ташкенттегі Шура-и Ислам-ға екі өкіл жіберген [30].
Қорытындыда зерттеу жұмысының нәтижелері мен тұжырымдары берілді.
Қазақстанның оңтүстiгiнде Сырдарияның төменгi ағысындағы  терең тарихы бар қалалардың бiрi – Қазалы қаласы.  Кеңестік дәуірде де өзгелерден оқ бойы оза шауып жүретін қазыналы Қазалы еліміз тәуелсіздік алғалы да жыл санап кемелденіп келеді. Бүгінде Қазалы ауданы Сыр бойындағы әлеуметтік-экономикалық дамудың көш басында келе жатыр десек асыра айтқандығымыз  болмас.  

Тарихы тереңде жатқан Қазалы қаласы сол кезде Ресейдің Сырдария бойындағы iрi тiрек-форттарының бiрi болу арқылы шаруашылық, экономикалық, әлеуметтiк, мәдени салада дами бастады. Ресейге қызмет ете отырып форттан уездік қалаға айналды. 
Қазалы Сыр бойындағы тұнып тұрған тарихы бар рухани қазыналы бай өлке. Заманында оғыздардың отаны болған Жанкент қаласы көне тарихтың көмбесі іспеттес. Ғалымдардың пайымдауынша, түркі әлемінің көреген көсемі, ойшыл философы Қорқыт Атаның осы топырақтан нәр алуы да Қазалы жерінің киесін аңғартса керек. Жалаңтөс Баһадүр, Әйтеке би, Жаңқожа батыр, Ақтан батыр, Бекарыстан би, Қарасақал Ерімбет, Ғани Мұратбаев тәрізді батырлар мен билердің, ғұламалар мен қоғам қайраткерлерінің қазыналы Қазалы топырағында кіндік кесіп, Орталық Азия мен қазақ халқы үшін ғұмырларын сарп етуі тектен-тек  болмаса керек.

АДИЛБЕКОВА ЗАБИРАШ АШИМХАНОВНА
Социально-экономическое и культурное развитие г. Казалы и его уезда (1847-1917 гг. исторический аспект)

Актуальность темы исследования. Одним из малоисследованных городов  Сырдарьинской области является город Казалы, который с самого начала своего формирования стал вносить значительный вклад в экономический потенциал региона. После административной реформы 1867 года, когда этот регион стал Казалинским уездным центром, меняется его значение и просходят перемены в социально-экономической и культурно-просветительской и других сферах. Казалы становится транзитным городом по перевозке товаров в Центральноазиатские ханства: Хива, Бухару, Ташкент, а также в Россию. Как показывает анализ работ, посвященных истории городов, настоящего времени мало изученным остается история городов Казахстана на нижней Сырдарье (начало XIX - XX вв.) до Октябрьской революции 1917 г. Многие диссертационные работы посвящены исследованию истории городов, находящихся в северном, западном и северно-восточном регионах Казахстана. Поэтому, на сегодняшний день исследование истории города Казалы на Сырдарье представляется весьма актуальной. 

Цель и задачи исследования. Основная цель диссертационного исследования заключается в историческом исследовании социально-экономического и культурного развития г.Казалы и его уезда за период с 1847 по 1917 гг. В соответствии с поставленной целью в работе решаются следующие задачи:

· комплексное исследование истории Казалинского региона;

· раскрыть причины и приемы военной колонизации региона Российской империей;

· показать развитие торгово-экономических отношений и роль г. Казалы;

· отразить деятельность и состояние местных учебно-просветительских учреждений;

· исследовать развитие социальных, экономических, культурных и хозяйственных процессов конца XIX - начала XX вв.;

· рассмотреть в сопоставительном отношении демографическое развитие г. Казалы;

· показать историческую значимость событий в общественно-политической жизни г. Казалы и его уезда.

 Научная новизна заключается в том, что в нем впервые в отечественной исторической науке и с точки зрения новой научной пардигмы объектом специального исследования является социально-экономическое и культурное развитие г. Казалы и его уезда за период с 1847 по 1917 гг. на основе материалов периодической печати, данных из отдельных исследований и архивных документов.

· впервые введены в научный оборот архивные данные относительно истории г. Казалы и его уезда;

·  впервые с научной точки зрения, в качестве отдельной научной проблемы, рассматривается история развития и образования г. Казалы и его уезда;

· проанализированы обязательные постановления Казалинского городского хозяйственного правления о пассажирах и транспортных перевозках  жителей г. Казалы, а также городских правилах для них;

· приведены реальные архивные данные относительно работы Казалинского городского комитета по охране здоровья и благотоворительного комитета;

· рассмотрены создание Казалинского городского общества потребителей, обязанности контор, образованных в г. Казалы, с целью развития торговых отношений между Россией и государствами Центральной Азии, а также данные относительно временных правил городской общественной ссудной кассы;

· приведены архивные факты об открытии школ и библиотек, строительстве мечети и средств, выделенных на содержание школ в г.Казалы, во второй половине XIX в.; образование в начале XX в. общества защитников образования и организация народных чтений;

· в 1917 г. в г. Казалы образована  местная организация партии Шура-и Ислам. В работе также содержатся данные о казалинских имамах.
Положения, выносимые на защиту:

· нижнее течение Сырдарьи издревле являлось очагом кочевничества и колонизации. Эта местность, где обосновалось одно из колен казахов Младшего Жуза, которая представляло собой крупный регион, внесший большой вклад в формирование казахского народа. В 1847 году, после строительства Раимского укрепления, были созданы условия для военной экспансии Российской империи в Сырдарью и Южный Казахстан.

· после принятия административной реформы в 1867 году, это регион стал важным плацдармом в завоевании Центральной Азии. Регион выполнял большую экономическую роль в политике колонизации. Имело место широкое переселение в этот регион оренбургских и уральских казаков, а также русских крестьян. 

· строительство железной дороги Оренбург-Ташкент в начале XX в. привело к преобразованию Казалинского уезда, находящегося в составе Сырдарьинской области, в крупную железнодорожную станцию; 
· работы, проведенных в учебно-просветительской сфере Казалинского уезда в конце XIX - начала XX вв., привели к повышению грамотности местного населения. 

Структура работы. Диссертация состоит из списка сокращений, введения, трех разделов, заключения и списка использованной литературы.
                                                             
SUMMARY

Of the thesis submitted for the scientific degree of candidate of historical sciences on specialty 07.00.02 – History of the Homeland (History of the Republic of Kazakhstan)

ADILBEKOVA ZABIRASH 
Social -economic and cultural development of the city of Kazaly and its county (1847-1917 historical aspect)
of author’s abstract dissertation theses for the degree of candidate of historical sciences. 

Dissertation research is devoted to the social-economic and cultural development of Kazaly town and its county for the period from 1847 to 1917 with a new perspective. Also the history of Syr-Darya region to the middle of XIX century and the construction on its lower stream some castles and fortifications of military Hiva and Kokan khanates is discussed, the establishment of military entanglements of Russia on the banks of the Syr Darya, and the history of Kasaly town is fully investigated.

Actuality of the research. One of the unexplored cities of Syr-Darya district is the town of Kasaly, which from the very beginning of its formation made a significant contribution to the economic potential of the region. After the administrative reform in 1867, when the region became a district center in Kazalinsk, a new round of changes in the socio-economic and cultural-educational processes was brought in.  Kasaly became a transit town at the transportation of goods to Central Asian Khanate Hiva, Bukhara and Tashkent, and Russia. An analysis of works devoted to the history of cities shows that the history of cities of Kazakhstan on lower Syr Darya (the beginning of the XIX and XX centuries.) remains so far unexplored to October revolution of 1917. Many of the thesis are devoted to exploring the history of cities, located in northern, western and north-eastern regions of Kazakhstan and practically  the study of history of the city on the Syr Darya Casaly remained relevant .In this connection the actuality of the theme is very necessary and important from historic point of view.
The purpose and objectives of the study. The main purpose of the dissertation research is in objective, historical study of the socio-economic and cultural development of Kazaly and its county for the period from 1847 to 1917. In accordance with the target the following objectives were considered: 

- to explore the history of Kazaly region in complex;
- to reveal the causes and methods of military colonization of this region by Russian empire; 

- to show the development of trade and economic relations and the role of Kazaly in it;
- to reflect the activity and state of local educational institutions;
- to explore the development of economic, social and economic processes of the late XIX and early XX centuries;
- to consider the demographic development of Kazaly residents in comparison;

- to show the importance of events in the socio-political life of Kazaly and its county. 

The scientific novelty lies in the fact that in the nation's historical science and in terms of new scientific paradigm,  the socio-economic and cultural development of Kazaly and its county is investigated for the period from 1847 to 1917 on the basis of the periodical press, the data from individual studies, and archival documents.

- archival data on the history of Kazaly and its county were introduced into scientific use for the first time;
- from the scientific point of view, as a separate scientific problem, the history of development and education of  Kasaly and its county is discussed for the first time; 

- binding orders of Kazalinsk urban economic governance about passengers and transport of Kazaly residents, and city rules for them were analyzed as well;
- real archival data on the work of Kazalinsk city Health Committee and Charitable Committee were adduced;
- creation of Kazalinsk urban consumer society, the duties of offices, formed in Kazaly, in order to develop trade relations between Russia and Central Asian states, as well as data concerning the provisional rules of urban public pawnshops were reviewed; 

- archival evidence on the opening of schools and libraries, the construction of mosques and funds allocated for the maintenance of schools in Kazaly in the second half of XIX century were listed; formation of society advocates of education and organization of popular readings at the beginning of XX century;
- in 1917 in Kasaly the local party organizations Shura-and-Islam was founded. The work also contains data on Kazalinsk Imams.

Regulations issued to defence:

- lower stream of the Syr Darya from ancient times is a hotbed of nomadism and colonization. This area, where one of the tribes of the Kazakhs’ Younger Juz settled, represented a major region, which made a major contribution to the formation of the Kazakh people. In 1847, after Raimsk consolidation was built, the conditions for the military expansion of imperial Russia in the Syr Darya and southern Kazakhstan were created. 

- In 1867, after the administrative reform, this region became a significant foothold in the conquest of Central Asia. The region served an important economic role in the politics of colonization. There was widespread settlement in the region of Orenburg and Ural Cossacks and Russian peasants. Thus, this Kazalinsk county became one of the regions where Russia has carried out its policy of colonization.

- construction of the railway Orengburg-Tashkent at the beginning of XX century led to the transformation of Kazalinsk county located in the Syr-Darya area, a major railway station. The revolutionary disturbances in social and political life at the beginning of XX century have opened new ways for development of the region. 

- the works, carried out in the field of education of Kazalinsk County in the late XIX and early XX centuries led to the literacy of the local population. However, Tsarist Russia used well-educated people in its interests. 

The structure of work. The thesis consists of a list of abbreviations, introduction, three chapters, conclusion and list of used literature and applications.

050008, Алматы қаласы, Жамбыл көшесі, 175 үй

Байланыс тел.: +7 (727) 277 53 49




Тарих ғылымдарының докторы, 


профессор Қасымбаев Ж.Қ.


тарих ғылымдарының докторы, профессор Әбдіров М. Ж. 








тарих ғылымдарының докторы, профессор Мәшімбаев С.М.





тарих ғылымдарының кандидаты, доцент Мырзатаева З.Б.











ҚР БҒМ ҒК Р.Б. Сүлейменов атындағы Шығыстану институты  

